
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 20-Ի N 346-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով «Լիցենզավորման մասին» Հայաստանի Հանրապետության օրենքի 28-րդ հոդվածի 2-րդ մասը, 29-րդ հոդվածի 2-րդ մասի երրորդ պարբերությունը և 32-րդ հոդվածի 9-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի մարտի 19-ի «Հայաստանի Հանրապետությունում աուդիտորական ծառայությունների իրականացման լիցենզավորման կարգը,   աուդիտորական ծառայությունների իրականացման լիցենզիայի հայտի ձևը, լիցենզիայի ձևը, հայտա​րարության  ձևը,աուդիտ իրականացնող անձի կանոնադրական կապիտալում մասնակցություն ձեռք բերած անձի, կառավարման մարմնի ղեկավարի, աուդիտորի հետ փոխկապակցված իրավաբանա​կան և ֆիզիկական անձանց տեղեկանքների ձևերը, աուդիտ իրականացնող անձի կանոնադրական կապիտալում մասնակցություն ձեռք բերած ֆիզիկական և իրավաբանական անձանց վերաբերյալ տեղեկանքների ձևերը հաստատելու և Հայաստանի Հանրապետության կառավարության 2002 թվա​կանի մարտի 19-ի N 262 որոշումն ուժը կորցրած ճանաչելու մասին» N 346-Ն որոշմամբ հաստատ​ված կարգում կատարել հետևյալ լրացումները.
1) կարգը լրացնել հետևյալ բովանդակությամբ նոր` 10.1-ին, 10.2-րդ կետերով.

«10.1. Եթե հայտատու ընկերության ղեկավարը նախկինում որպես տնօրեն աշխատել է Հայաստանի Հանրապետության օրենսդրության պահանջների խախտման հիմքով լիցենզիայից զրկված կազմակերպությունում, ապա լիցենզիայից զրկվելու օրվանից մինչև հայտի ներկայացման օրն ընկած ժամանակահատվածը պակաս չպետք է լինի 5 տարուց,
10.2. Սահմանել, որ լիցենզիայի պայման ապահովող աուդիտորը պարտավոր է ներկայացնել տեղեկատվություն այն մասին, որ ինքը հայտի ներկայացման օրվան նախորդող 3 տարվա ընթացքում աշխատել է որևէ աուդիտորական կազմակերպությու​նում և ներգրավված է եղել բուն աուդի​տի անցկացման կամ աուդիտորական դի​տարկ​ման աշխատանքներին:

Եթե աուդիտորը օրենքի պահանջների խախտման հիմքով զրկվել է աուդիտորի որակավորման վկայականից, ապա նա վկայականի գործողությունը դադարեցվելու օրվանից 7 տարվա ընթացքում չի կարող հանդես գալ որպես ընկերության լիցենզիայի պայման ապահովող աուդիտոր:>>:
2. Սույն որոշումն ուժի մեջ է մտնում պաշտոնական հրապարակմանը հաջորդող 6 ամիսը լրանալու օրը:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ





              Տ. ՍԱՐԳՍՅԱՆ
ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ  20-Ի N 346-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	ՀԻՄՆԱՎՈՐՄԱՆ ԲԱՂԿԱՑՈՒՑԻՉ ՄԱՍԵՐԸ ԵՎ ԴՐԱՆՑ ԲՈՎԱՆԴԱԿՈՒԹՅՈՒՆԸ

	1.
	Ընթացիկ իրավիճակը և իրավական ակտի ընդունման  անհրաժեշտությունը

	
	   <<Հայաստանի Հանրապետության կառավարության 2012 թվականի մարտի 20-ի N 346-Ն որոշման մեջ լրացումներ կատարելու մասին>> Հայաս​տանի Հան​րա​պե​տու​թյան կառավարության որոշման ընդունումը պայմանավորված է սույն նախագծի հետ ներկայացված <<Աուդիտորական ծառայությունների իրականացման լիցենզիայի պայման ապահովող աշխատող աուդիտորների մասով աուդիտ իրականացնող անձանց ներկայացված պահանջների կիրառման կարգը հաստատելու մասին>> Հայաս​տանի Հան​րա​պե​տու​թյան կառավարության որոշման նախագծով` <<Աուդիտորական գործունեության մասին>> ՀՀ օրենքի 26-րդ հոդվածի 1-ին մասի <<ա>> կետով սահմանված պահանջի հստակեցմամբ:

Սույն որոշման նախագծի համաձայն աուդիտորական ծառայությունների իրականացման լիցենզիայի պայման ապահովող աուդիտորները հայտի ներկայացման օրվան նախորդող 3 տարվա ընթացքում աշխատած պետք է լինեն որևէ աուդիտորական կազմակերպությու​նում և ներգրավված եղած լինեն բուն աուդի​տի անցկացման կամ աուդիտորական դի​տարկ​ման աշխատանքներին:

Առաջարկվող մյուս լրացումները (կազմակերպության ղեկավարի և աուդիտորների նկատմամբ նախկինում կիրառված խիստ պատժամիջոցների առկայության դեպքում լիցենզիա ստանալու հայտ ներկայացնելու համար ժամկետային սահմանափակումները)  հնարավորություն կընձեռեն խիստ վերահսկել աուդիտի ոլորտ մտնող սուբյեկտներին:

	2.
	Առաջարկվող կարգավորման բնույթը

	
	
Սույն որոշման նախագծով առաջարկվող լրացումների նպատակն է լիցենզավորմանը ներկայացվող պահանջները հաշվի առնելով` ամբողջական դարձնել լիցենզիա ստանալու համար ներկայացվող փաստաթղթերի ցանկը և տեղեկատվությունը:
Առաջարկվող լրացումները կնպաստեն լիազորված մարմնի կողմից աուդիտորական ծառայությունների որակի նկատմամբ վերահսկողության մեխանիզմն առավել գործուն դարձնելուն և աուդիտորական ծառայությունների որակի բարձրացմանը:

	3.
	Նախագծի մշակման գործընթացում ներգրավված ինստիտուտները և անձինք և նրանց դիրքորոշումը

	
	        Հայաստանի Հանրապետության ֆինանսների նախարարության աշխատա-կազմի աուդիտորական գործունեության հսկողության տեսչություն, հաշվապահության և աուդիտի մեթոդաբանության վարչություն:

	4.
	Ակնկալվող արդյունքը

	
	      Աուդիտորական գործունեության ոլորտի կատարելագործում, աուդիտորական ծառայությունների որակի բարձրացում:


  Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 
20-Ի N 346-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հայաստանի Հանրապետության կառավարության 2012 թվականի մարտի 20-ի N 346-Ն որոշման մեջ լրացումներ կատարելու մասին>> Հայաս​տանի Հան​րա​պե​տու​թյան կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 
20-Ի N 346-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2012 թվականի մարտի 20-ի N 346-Ն որոշման մեջ լրացումներ կատարելու մասին>> Հայաս​տանի Հան​րա​պե​տու​թյան կառավարության որոշման ընդունման կապակցությամբ Հայաս​տանի Հանրապետության պե​տական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
Ց Ա Ն Կ 

Այն իրավական ակտերի, որոնց հիման վրա կամ որոնցից օգտվելով մշակվել է <<Հայաստանի Հանրապետության կառավարության 2012 թվականի մարտի 20-ի N 346-Ն որոշման մեջ լրացումներ կատարելու մասին>> Հայաս​տանի Հանրապետության կառավարության որոշման նախագիծը
1. <<Աուդիտորական գործունեության մասին>> ՀՀ օրենք,

2. <<Լիցենզավորման մասին>> ՀՀ օրենք,

3. <<Իրավական ակտերի մասին>> ՀՀ օրենք,

4. Հայաստանի Հանրապետության կառավարության 2012 թվականի  մարտի 22-ի <<Հայաստանի Հանրապետությունում աուդիտորական ծառայությունների իրականացման լիցենզավորման կարգը, աուդիտորական ծառայությունների իրականացման լիցենզիայի հայտի ձևը, լիցենզիայի ձևը, հայտարարության ձևը, աուդիտ իրականացնող անձի կանոնադրական կապիտալում մասնակցություն ձեռք բերած անձի, կառավարման մարմնի ղեկավարի, աուդիտորի հետ փոխկապակցված իրավաբանական և ֆիզիկական անձանց մասին  տեղեկանքների ձևերը, աուդիտ իրականացնող անձի կանոնադրական կապիտալում մասնակցություն ձեռք բերած ֆիզիկական և իրավաբանական անձանց վերաբերյալ տեղեկանքերի ձևերը հաստատելու և Հայաստանի Հանրապետության կառավարության 2002 թվականի մարտի 19-ի թիվ 262 որոշումն ուժը կարցրած ճանաչելու մասին>> N 346-Ն որոշում:

Ց Ա Ն Կ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ
 20-Ի N 346-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ  (ՄՇԱԿՈՂՆԵՐԻ)

	1.Ռազմիկ Մելիքյան 
	-
	ՀՀ ֆինանսների նախարարության աշխատա​կազմի հաշ​վա​պա​հության և աուդիտի մեթոդաբա​նու​թյան վարչության պետ

	2. Նաիրա Խուդինյան 
	-
	ՀՀ ֆինանսների նախարարության աշխատա​կազ​մի հաշ​վա​պա​հության և աուդիտի մեթոդա​բա​նու​թյան վարչության աուդիտի մեթոդաբանության և կարգավորման բաժնի պետ-վարչության պետի տեղակալ

	3.Օվսաննա Խաչատրյան
	-
	ՀՀ ֆինանսների նախարարության աշխատա​կազ​մի հաշ​վա​պա​հության և աուդիտի մեթոդա​բա​նու​թյան վարչության աուդիտի մեթոդաբանության և կարգավորման բաժնի պետի տեղակալ


